
				এই পাতাটির মুদ্রণ সংশোধন করা প্রয়োজন। 
পঞ্চম পরিচ্ছেদ
হৃদয় পরিবর্তনের ফল—দৃঢ়প্রতিজ্ঞা আত্মনিগ্রহ ও সমাজসংস্কারে কম্পপ্রদান । || || همه داد - اداماد
হৃদয় পরিবর্তনের প্রথম ফল প্রসন্নময়ীকে গ্রহণ, ও তঁহাকে গ্রহণ করিতে পিতাকে সম্মত করা।--দ্বিতীয়বার বিবাহের পরই আমার হৃদয় পরিবর্তন হইলে, আমি নিরপরাধা প্রসন্নময়ীর প্রতি যে অন্যায়াচরণ হইয়াছে, তাহার প্রতিবিধানের জন্য ব্যগ্র হই । সে মনের কথা কেবল আমার মাতামহী ঠাকুরাণীর নিকট ব্যক্ত কবিয়াছিলাম। প্রসন্নময়ীর পিত্রালয় আমার মাতুলালয়ের সন্নিকট। সুতরাং তিনি লোক পঠাইয়া প্রসন্নময়ীকে নিজ ভবনে আনিলেন । আমাকে সংবাদ দিবা মাত্র আমি গিয়া প্রসন্নময়ীর সহিত সাক্ষাৎ করিলাম এবং অপরাধের মার্জন ভিক্ষা করিলাম। তৎপরে বহুদিন প্রসন্নময়ী আমার মাতুল। স্নেই থাকেন। আমি শনিবার শনিবার সেখানে যাইতাম ।
আমি প্রসন্নময়ীর সঞ্ছিত মিলিত হইয়াছি জানিয়া আমার পিতা প্রথমে অতিশয় ক্রুদ্ধ হন। কিন্তু পরে আমার অনুনয় বিনয়ে ও মাতাঠাকুরাণীর অনুনয় বিনয়ে আৰ্দ্ধ হইয়া প্রসন্নময়ীকে নিজ ভবনে লইয়া যাইতে প্রস্তুত হন। ১৮৬৭ সালে তিনি আবার আমাদের গৃহে।। পদার্পণ করেন। ।
প্রথম সন্তান হেমলতার জন্ম।-১৮৬৮ সালের ১১ই আষাঢ় আমার পৈতৃক ভবনে আমার প্রথম সন্তান হেমলতার জন্ম হন। হেম৷ জন্মিলে বাবার সহিত আমার আর-এক মনোবাদের কারণ উপস্থিত হইল ।

